Die Regierung La Regenza Il Governo
des Kantons Graubuinden dal chantun Grischun del Cantone dei Grigioni

Sesida dals Communitga ils Protocol nr.

24 da favrer 2026 26 da favrer 2026 127/2026

Incumbensa da la fracziun da la PPS

concernent ina iniziativa dals chantuns per la maioritad dals chantuns
(emprim sutsegnader Koch)

Resposta da la Regenza

Tar il punct 1: Sin fundament da la Constituziun federala ha mintga chantun il
dretg d'inoltrar iniziativas a I'Assamblea federala (cf. art. 160 al. 1 da la Constituziun
federala da la Confederaziun svizra [Cst.; CS 101]). En num dal chantun Grischun po
il Cussegl grond u la Regenza inoltrar ina iniziativa dal chantun a I'Assamblea fede-
rala (art. 59 al. 1 da la Constituziun dal chantun Grischun [Constituziun chantunala,
CC; DG 110.100]). Iniziativas dal chantun duain dentant, sche pussaivel, vegnir
inoltradas dal Cussegl grond e betg da la Regenza, perquai che quai pussibilitescha
in process da furmaziun da I'opiniun pli vast entaifer il chantun (cf. BUNDI,
Commentari CC/GR, art. 59 N 5).

Independentamain da quai stoi vegnir rendi attent en il cas qua avant maun, che
iniziativas dals chantuns én suttamessas sin plaun federal ad ina procedura d'exa-
minaziun preliminara. En il rom da questa procedura vegni decidi, sch'igl exista in
basegn da regulaziun e sch'igl € cunvegnent da cuntinuar cun la dumonda sin la via
da l'iniziativa (cf. art. 116 al. 2 en cumbinaziun cun I'art. 110 da la Lescha federala
davart I'Assamblea federala [Lescha dal parlament, LParl; CS 171.10]). Ina iniziativa
dal chantun cun il cuntegn da questa incumbensa vegniss — per mancanza d'adequa-
tezza — probablamain refusada da las cumissiuns predeliberantas gia en la proce-
dura d'examinaziun preliminara. En sia decisiun dals 30 d'avrigl 2025 ha il Cussegl|
federal accentua, ch'i vegnia giuditga definitivamain davart il tip da referendum en |l
rom da la debatta parlamentara. Plinavant ha el annunzia, che la missiva vegnia deli-
berada per mauns dal parlament durant I'emprim quartal 2026. Mo per I'examinaziun
preliminara d'ina iniziativa d'in chantun avess la cumissiun cumpetenta percunter
temp 1 onn (art. 109 al. 2 LParl). Insumma vegn I'Assamblea federala a decider



davart il tip da referendum, e quai er senza iniziativa dal chantun ed avant in'even-
tuala examinaziun preliminara d'ina tala l'iniziativa. En quest reguard para l'iniziativa
dal chantun giavischada dad esser incunvegnenta.

Tar il punct 2: En sia posiziun dals 14 d'october 2025 per mauns da la Con-
ferenza da las regenzas chantunalas (CdC) ed en sia resposta da consultaziun dals
28 d'october 2025 per mauns da la Confederaziun é la Regenza stada da I'avis, ch'i
saja correct da suttametter quests contracts internaziunals al referendum facultativ.
Sch'ina fatschenta ha da vegnir suttamessa a la votaziun dal pievel e dals chantuns
(referendum obligatoric) u mo a la votaziun dal pievel (referendum facultativ), resulta
da la Constituziun federala. La Constituziun federala fixescha il rom giuridic per las
cumpetenzas federalisticas e per la democrazia directa. La Regenza sa basa sin
duas decisiuns: L'onn 2012 han 75 pertschient da las votantas e dals votants e

23 chantuns refusa cleramain l'iniziativa dal pievel «Per rinforzar ils dretgs dal pievel
en la politica exteriura (Il pievel duai decider davart contracts internaziunals!)». Er en
il chantun Grischun e l'iniziativa vegnida refusada cun 75 pertschient. L'onn 2021 n'é
il parlament federal plinavant betg entra en l'intervenziun «Referendum obligatoric
per contracts internaziunals da caracter constituziunal».

Igl € I'incumbensa da la Regenza da respunder consultaziuns en il rom da sia cum-
petenza. Ella ha gia exprimi e motiva sia tenuta envers la Confederaziun, envers la
CdC ed envers la publicitad. La Regenza na vesa nagins motivs da reveder sia
posiziun, perquai ch'i na dat naginas novas enconuschientschas giuridicas e naginas
midadas dal cuntegn da las cunvegnas, che motivassan da midar la tenuta d'enfin
ussa.

Sa basond sin questas explicaziuns propona la Regenza al Cussegl grond da refusar

guesta incumbensa.

